
ᐱᖕᖑᐊᑐᓕᕆᓂᕐᒥᒃ ᐱᒍᑦᔨᕕᒃ

ᐱᓇᓱᐊᕐᑕᐅᓯᒪᓕᕐᑐᓂᒃ ᑐᓴᕐᑎᓯᒍᑎ

ᓯᑦᑎᒻᐱᕆᒥ ᓅᕕᒻᐱᕆᒧᑦ 2025

ᐱᖕᖑᐊᑐᓕᕆᓂᕐᒥᒃ ᐱᒍᑦᔨᕕᒃ ᑲᒪᒋᔭᖃᕐᑐᖅ ᐱᖕᖑᐊᑎᑦᓯᒍᑎᓂᒃ ᓄᓇᓕᓕᒫᓃ, ᐱᓇᓱᐊᕐᑕᖃᓗᐊᖕᖑᐊᓱᓂ
ᐅᕕᒃᑲᓂᒃ ᓄᓇᕕᒻᒥᐅᓂᒃ.

ᐱᓇᓱᐊᖃᑎᐅᓯᒪᔪᑦ

ᐱᓇᓱᖃᑎᖃᕐᓂᕗᑦ ᑲᓇᑕᐅᑉ ᓄᕗᓕᒻᒥ ᐸᑦᑕᑎᖏᓐᓂᒃ (CFL) ᕿᓚᓈᕐᓇᓯᐊᕐᑐᒥᒃ ᐱᕕᑦᓴᖃᑦᕗᑦ ᐅᕕᒃᑲᓂᒃ.
ᓯᑉᑎᒻᐱᕆ 26-ᖑᑎᓪᓗᕈ, ᓯᑕᒪᐃᑦ ᐅᕕᒃᑲᐃᑦ ᐃᓚᐅᕕᖃᕆᐊᕐᑐᖁᔭᐅᓗᔪᕗᑦ ᒪᓐᑐᔨᐊᓪ ᐋᓗᒋᐊᑦ ᓄᕗᓕᒻᒥ
ᐸᑦᑕᑎᖏᓐᓄᑦ  ᐱᖕᖑᐊᑎᓪᓗᒋᑦ,  ᑌᑲᓂᐅᑎᓪᓗᒍ  ᐃᓕᑕᕆᔭᐅᓂᖃᓚᐅᔪᑦ  ᑕᑯᓐᓇᐅᔮᕆᐊᕐᓯᒪᔪᓄᑦ.
ᕿᑦᑕᐃᖓᓂᖏᓪᓗ ᓇᑯᕐᓴᓂᖏᓪᓗ ᓲᓱᒋᔭᐅᑦᓯᐊᔪᐊᓚᐅᔪᕗᑦ ᐊᑑᑎᕕᖏᒋᔭᖏᓐᓄᑦ.   ᓄᐃᑕᐅᓚᕿᓯᒪᔪᑦ
ᐱᑖᕐᕕᐅᒍᓐᓇᓯᑎᑕᐅᓛᕐᓂᐊᑐᑦ ᐱᓇᓱᖃᑎᒌᓐᓂᕕᐅᔪᒥ ᓄᕗᓕᒻᒥ ᐸᑦᑕᑎᖏᓐᓂᒃ ᐊᒻᒪᓗ ᑲᑎᕕᒃ ᓄᓇᓕᓕᒫᑦ
ᑲᕙᒪᒃᑯᖏᓐᓂ ᓄᐃᑦᓯᓕᕈᑦᑕ ᐳᕐᑐᓂᕐᓴᓄᑦ.

ᐊᐅᓚᑦᔭᐃᕆᐊᖕᖓᓚᐅᔪᕆᕗᒍ  ᓄᓇᕕᓕᒫᕐᒧᐊᖓᕋᔭᕐᑐᒥᒃ  ᐅᖄᕈᑎᕆᐊᖕᖓᐅᑎᒋᑦᓱᒍ
ᐱᓇᓱᖃᑎᒌᒐᔭᕐᓂᑎᓐᓂᒃ.   ᖁᒻᒧᐊᑎᑕᐅᓯᒪᔪᑎᒍᑦ  ᑲᑎᖃᑎᖃᕐᓱᑕ  ᐅᓇᒻᒥᓱᑦᑐᓂᒃ  ᖃᓄᖅ
ᐸᕐᓇᖃᑎᒌᑦᑐᓴᐅᒻᒪᖔᑦᑕ.   ᐅᖄᑎᒌᒋᐊᖕᖓᐅᑎᐅᑐᐃᓐᓇᕋᓗᐊᕐᑎᓗᒋ,  ᓯᕗᒧᐊᕆᐊᕐᓂᕗᑦ
ᐃᓂᓪᓚᑎᕐᐸᓕᐊᑐᐃᓐᓇᓚᖓᕗᖅ  ᐋᖅᑭᓱᕐᓯᒪᓂᐅᓛᕐᑐᒧ,  ᓱᖅᑯᐃᓯᐊᕐᑐᓂᒃ  ᐱᒍᑦᔨᔨᐅᒐᔭᕐᑐᓂ  ᐊᒻᒪᓗ
ᐊᐅᓚᑦᔮᒋᔨᐅᒐᔭᕐᑐᓂ  ᑐᖕᖓᓱᑦᑎᓯᔨᐅᒐᔭᕐᑐᓄᑦ.   ᐸᕐᓇᓂᕐᒧᐊᖓᓕᖓᔪᒧᑦ  ᑲᑎᒋᐊᓪᓛᓂᐊᓛᕐᑐᖅ
ᐊᕐᕌᒎᓛᕐᑐ ᐱᒋᐊᓐᖓᓂᖓᓂ 2026ᒥ.

ᑕᒃᑲᓂ  ᐊᕐᕌᒎᑉ  ᐃᓗᐊᓂ  ᐃᓚᐅᕕᖃᒍᓐᓀᕆᐊᑦᓯᐊᓚᐅᔪᕗᒍᑦ  ᐊᕐᕌᒍᑕᒫᕐᓯᐅᑎᒥᒃ  ᐱᖕᖑᐊᑎᑦᓯᔩᑦ
ᑲᑎᒪᓂᕐᔪᐊᖓᓄᑦ  ᐃᖃᓗᓐᓂ.   ᐃᑉᐱᒍᓱᒻᒥᕆᐊᖔᕐᓱᑕᒪᑭᓐᖒᒪᕆᔭᐅᔪᓂᒃ  ᓄᓇᕕᐅᑉ  ᓄᓇᓕᖁᑎᖏᓐᓄᑦ.
ᐸᕐᓇᓛᕈᒪᕗᒍᑦ  ᓴᐳᑦᔨᔭᐅᒐᔭᕐᒪᖔᑦᑕ  ᑲᑎᒪᓂᕐᔪᐊᓂ  ᐸᕐᓀᑎᓄᑦᐱᓗᐊᕐᑐᒥ  ᐱᒋᐊᖕᖓᐅᑎᐅᒍᓐᓇᑐᓄᑦ
ᑕᕐᕋᑎᓐᓄᑦ ᑐᕌᖓᔪᓂᒃ.

ᐱᒍᑦᔨᓯᐊᕆᐊᕐᓂᒥᒃ  ᐱᓇᓱᐊᑦᓯᐊᖃᑎᖃᕐᓂᑯᑦ  ᑲᑎᕕᒃ  ᓄᓇᓕᓕᒫᑦ  ᑲᕙᒪᖓᓐᓂᒃ  ᑲᕙᒫᐱᒃᑯᓂᓪᓗ
ᐱᒻᒪᕆᐅᖏᓐᓇᑑᒐᓗᐊᖅ.  ᐱᔭᕐᓃᑑᖏᓐᓇᓕᕋᓗᐊᕐᑎᓗᒍ ᓄᓇᓖᑦ ᐃᓚᖏᑎᒍᑦ.  ᑕᒪᓐᓇ ᐋᖅᑭᒋᐊᕋᓱᐊᕐᓱᒍ
ᐱᓐᖑᐊᑎᑦᓯᔩᑦ  ᑐᑭᒧᐊᕐᑎᓯᔨᖓᓗ  ᐊᐅᓪᓚᓚᐅᔪᓄᒃ  ᐄᓕᐊ  ᓚᐅᓴᐅᓗ  ᑲᖏᕐᓱᐊᓗᒃᔪᐊᒧᑦ,
ᐃᑲᔪᕐᓯᔪᕋᑕᐅᓚᐅᔪ ᑕᒪᓐᓇ.
ᑲᔪᓯᓛᕈᒪᕋᓗᐊᕐᑐᓄᒃ ᓄᓇᓕᓕᒫᕐᓄ ᐊᕌᒍᒃ ᒪᕐᕉᒃ ᙯᔪᓂ.  ᐊᕐᕕᑕᖃᑦᑕᓂᖅ ᑐᑭᓯᑦᓯᐊᑎᑦᓯᒪᕆᒻᒪᑦ ᓄᓇᓖᑦ
ᐃᓕᖅᑯᓯᖏᓐᓂᒃ,  ᐱᓀᓗᑕᕆᔭᐅᓲᓐᓂᓗ ᐱᓇᓱᑦᑎᓄᒃ,  ᑲᔪᖏᓭᕆᐊᑦᓯᐊᓱᓂᓗ ᐃᓚᒌᓐᓂᖏᓐᓂᒃ  ᑲᕙᒫᐱᒃᑯ
ᐊᒻᒪᓗ ᐱᖕᖑᐊᑐᓕᕆᔨᒃᑯᑦ ᐱᒍᑦᔨᓂᖏᓐᓂ.

ᐊᓂᒍᐃᑦᓯᐊᖃᑦᑕᓂᖅ  ᑐᒑᕋᕆᔭᓂ  ᐱᖕᖑᐊᓂᓕᕆᓂᑎᒍᑦ  ᓄᓇᕕᒻᒥ  ᑭᖕᖒᒪᑦᓯᕗᖅ  ᓄᑕᐅᓯᓖᖃᑦᑕᓂᕐᒥ
ᐱᒍᑦᔨᒋᐊᑲᕐᓂᖏᑦᑕ  ᐱᓇᓱᑦᑎᖃᑦᓯᐊᓂᕐᒥ  ᐊᑌᓐᓇᑐᓂᒃ  ᐊᒻᒪᓗ  ᓴᐳᑦᔨᔨᖃᑦᓯᐊᓂᑎᒍᑦ.
ᑲᔪᖏᕐᓭᐃᕆᐊᖃᑦᑕᓂᒃᑯᑦ  ᓵᖕᖓᓂᒃᑯ  ᑕᓯᐅᖃᑦᑕᓱᓂ  ᓲᖑᓂᕐᓴᒥᒃ  ᑭᐅᒍᐊᕐᑐᒥᒃ  ᐱᖕᖑᐊᑐᓕᕆᔨᓄ

ᐃᑲᔪᖃᑎᒋᓐᓂᑖᒍᓐᓇᑐᖅ.   ᑕᑯᓐᓈᒐᑦᓴᓕᐊᕕᓃᑦ  ᐃᓚᐅᖃᑕᐅᓚᖓᕗᑦ  ᓄᐃᑕᑎᑕᐅᔪᒧᑦ  ᐆᒧᖓ
ᐳᕐᑐᓂᕐᓴᓄᑦ.
ᐊᕕᑦᑐᓯᒪᔪᑦ ᐱᒍᕐᐸᓕᐊᕐᓂᖓ

ᐃᓂᓪᓚᖓᑦᓯᐊᑐᒥ ᐸᓀᓯᒪᓂᖅ ᐊᒻᒪᓗ ᐃᓪᓗᔪᐊᖅ ᖃᑦᓯᑕᖃᒍᓐᓇᒪᖔᑦ

ᐱᒍᕐᐸᓕᐊᕐᓂᖓᓂᒃ  ᒪᓕᑦᓱᒍ,  ᐊᕕᑦᑐᓯᒪᔫᑉ  ᐃᑉᐱᒋᑦᓯᐊᑕᖏᑦ  ᑐᖕᖓᕕᕆᔭᐅᑦ  ᐃᓚᒋᔭᐅᑦᓱᑎ  ᐊᑯᓃᕐᑐᒧ
ᐃᓕᖓᔪᖅ ᐸᕐᓇᑕᐅᓂᖏᑦ ᐊᒻᒪᓗ ᐱᓇᓱᑦᑎᖃᑯᑖᕐᓄᒧᐊᖓᔪ.  ᐅᑯᐊ ᐃᓚᒋᔭᐅᑦᓱᑎᒃ:

 ᐱᓇᓱᖃᑎᒌᑦ-  ᑲᑎᓕᐅᒥᔮᕐᓃᑦ  ᐱᓇᓱᐊᖃᑎᒐᒌᑦᓯᐊᓂᕐᒧᐊᖓᔪᑦ,  ᐅᖄᖃᑎᒌᓕᐅᒥᓂᖅ,
ᐋᖅᑭᒋᐊᓂᒧᓪᓗ ᑐᒑᕋᕐᓂᒃ

 ᑐᑭᑖᕐᑕᐅᓯᒪᓕᕐᑐᓂ  ᐊᓪᓚᒍᑎᖃᑦᓯᐊᓂᖅ  -  ᓄᐊᑕᐅᓯᒪᑦᓯᐊᓗᑎᒃ  ᐱᒻᒪᕆᖁᑎᒋᔭᑦ  ᑐᑭᑖᕐᑕᕕᓃ
ᓇᐅᓕᒫᓄᑦ ᑲᔪᓯᑎᑕᐅᒍᓐᓇᕋᔭᕐᑎᓗᒋᑦ

 ᐱᓇᓱᖃᑎᒋᔭᐃᑦ  -  ᑲᔪᖏᕐᑐᓯᐊᖃᑎᖃᕐᓂᖅ  ᑭᒃᒐᑐᖃᑎᑦᑎᓂᒃ  ᐱᓇᓱᑦᑕᐅᔪᓂᒃ
ᐱᐅᓰᒋᐊᕈᓐᓇᓯᖃᑎᒋᓗᒋᑦ ᐱᒍᑦᔨᓂᑦᑎᓂᒃ ᐃᓱᒪᖃᑎᒌᓐᓂᑯᑦ

 ᖃᓄᐃᖕᖏᓯᐊᕐᓂᒥᒃ  ᐃᓗᓕᑦᑕᖃᕐᓂᒃ  -  ᐃᓂᓪᓚᐃᓯᐊᕐᓂᖅ  ᐱᓇᓱᒍᔨᓯᐊᓂᒥᒃ  ᐊᒻᒪᓗ
ᐊᑐᓕᕐᑎᖃᑦᑕᓗᒋᑦ  ᓴᐳᑦᔨᓯᐊᕐᓂᒧᑦ  ᑐᒑᕐᑎᓗᒋᑦ  ᐱᓇᓱᑦᑎᓕᒫᑦ  ᖃᓄᐃᖕᖏᓯᐊᕐᓂᖓᓄᑦ
ᑲᔪᖏᕐᑐᓯᐊᕐᓗᒋᑦ

 ᑐᑭᑖᕐᑕᐅᒍᓰᑦ - ᐋᖅᑭᓱᑦᓯᐊᓯᒪᑎᓪᓗᒋᑦ ᐱᓇᓱᒐᕐᒨᓕᖓᔪᐃᑦ ᓇᐅᓕᒫᑦ ᐃᓚᐅᑎᓪᓗᒋᑦ ᐃᓱᐊᓈᑐᑯᑦ
ᑐᑭᖃᑦᓯᐊᑐᒃᑯᑦ ᐱᕚᓪᓕᖁᑏᑦ

ᑖᒃᑯᐊ  ᐊᑑᑎᓕᕐᐸᑕ  ᑌᒫᒃ,  ᐃᓚᐅᖃᑕᐅᓯᒐᔭᕐᑐ  ᓄᐃᑦᓯᓂᕐᒧ  ᐊᑯᓃᕐᑐᒥᒃ  ᐃᓂᓪᓚᖓᕈᓯᐅᕋᔭᕐᑐᒥ
ᖃᐅᔨᑎᑦᓯᒍᑎᐅᕋᔭᕐᑐᒥ  ᓯᕗᓂᑦᑕ  ᑐᕌᒐᕆᔭᐅᕋᔭᕐᑕᒥᒃ  ᐊᒻᒪᓗ  ᓲᖑᓯᑎᑦᓯᒋᐊᕐᓗᓂ  ᐱᓇᓱᑦᑎᓂᒃ
ᓴᐳᑦᓯᒪᕆᐊᓕᑦᑎᓂᒃ.

ᓯᕗᓕᒍᓐᓇᑐᓂᒃ ᐱᒍᕐᑎᓯᓂᖅ

ᐱᒍᕐᐸᓕᐊᕆᒐᓱᓐᓂᒧ  ᐱᓇᓱᑦᑏᑦ  ᔭᐱᒍᓐᓇᓂᖏᓐᓂᒃ,  ᐱᓇᓱᑦᑏ  ᐃᓚᐅᕕᖃᕐᑎᑕᐅᕗᑦ  ᓯᕗᓕᕆᐅᓴᓂᕐᒧ
ᐃᓕᓐᓂᐊᕈᓯᐊᐱᒻᒧᑦ  ᒪᓂᔭᐅᓯᒪᔪᒧᑦ  ᐅᑭᐅᕐᑕᑑᑉ  ᐱᖕᖑᐊᑎᑦᓯᔨᖏᓐᓄᑦ.  ᑖᓐᓇ  ᐊᑑᑎᓲᖑᕗᖅ ᒪᕐᕈᕕᑦᓱᓂ
ᑕᖅᑭᑕᒫᒃ  ᐃᓱᓕᓛᑐᖅ  ᐅᐱᕐᖓᓴᒥ  ᐃᓕᑕᕆᔭᐅᒍᑎᕐᑖᓛᕐᑐᑦ  ᐱᔭᕇᒍᓯᑦᑕᐅᓂᕐᒥ.   ᓄᓇᓕᓐᓃᑐᑦ
ᐊᑑᑎᑎᑕᐅᓯᓛᕐᒥᔪᑦ 2026-ᖑᓕᕐᐸᑦ

ᐃᓚᒋᐊᕐᓱᒍ,  ᑐᑭᒧᐊᕐᑎᓯᔨ  ᐄᒪ  ᑮᓐ  ᐃᓚᒋᔭᐅᒻᒥᔪᖅ  ᐃᓕᓐᓂᕕᕐᔪᐊᑉ  ᒥᑦᑭᐊᓪ  ᐱᔪᓐᓇᐅᑎᑖᕐᓂᒧᑦ
ᐃᓕᑕᕆᔭᐅᒍᑎᒥᒃ  ᓇᐅᓕᒫᓂᒃ  ᑭᒃᒐᑐᕈᓐᓇᓯᕋᔭᕐᓗᓂ  ᐳᕐᑐᓂᕐᓴᒥᒃ  ᐱᔪᓐᓇᐅᑎᒥᒃ.   ᑕᒪᓐᓇ
ᐱᖕᖑᐊᓂᓕᕆᔨᒃᑯᓂᑦ ᖁᕝᕓᕆᐊᒻᒪᕆᓛᕐᑐᖅ.

ᓄᓇᓕᓐᓄᑦ ᐊᕐᕕᑕᕐᓃᑦ

ᓅᕕᒻᐱᕆ 16-21 - ᐄᓕᐊ ᓚᐅᓴᐅ ᐊᒻᒪᓗ ᐃᒥᐅᓪ ᒪᕿᐅ ᑲᖏᕐᓱᐊᓗᑦᔪᐊᓕᐊᓚᐅᖓᔫᒃ ᐊᓂᒍᐃᕆᐊᕐᑐᓱᑎᒃ 
ᐱᖕᖑᐊᑎᑦᓯᓂᐅᑉ ᐃᓂᓪᓚᖓᓂᖓᓂᒃ ᐸᕐᓇᓯᒪᓂᒐᓴᖓᓂᒃ ᑖᕙᓂ.

ᐆᑦᑑᐱᕆ 8-12 - ᐃᒥᐅᓪ ᒪᕿᐅ ᑲᑎᓯᕆᐊᕐᑐᓚᐅᔪᖅ ᐱᖕᖑᐊᑐᓕᕆᔨᖓᓂᒃ ᑖᕙᓂᒥᐅᒥᒃ.

CIRQINIQ ᓯᕿᓂᖅ

ᓯᕿᓂᖅ ᕿᓚᓈᕐᓇᑐᕋᑕᕐᑎᒍᑦ ᐊᑑᑎᕉᑕᕆᔪᖅ - ᓇᐅᑐᐃᓐᓇᓂᒃ ᐃᓚᐅᒍᓐᓇᑎᑦᓯᓱᓂ ᓴᖅᑭᑎᑦᓯᓱᓂ ᓄᓇᕕᐅᑉ
ᐊᑦᔨᐅᖏᑦᑑᕈᑎᖏᓐᓂᒃ.  ᓄᑖᓂᒃ ᐊᑑᑎᓕᕐᐸᓕᐊᕐᓂᑎᒎᓯᑦᒐᑦᑕ ᓇᑯᕐᒦᒍᑎᖃᒍᒪᕗᒍᑦ ᐃᓘᓐᓇᖏᓐᓄ 
ᐱᕈᒍᓐᓇᑎᑦᓯᓚᐅᔪᓄᑦ ᑲᔪᖏᕐᓭᓚᐅᔪᓕᒫᕐᓄᓗ ᓯᕿᓂᖅ ᐱᑦᔪᑎᒋᑦᓱᒍ ᐊᕐᕌᒍᕐᓂ ᐊᓂᒍᕐᓯᒪᓕᕐᑐᓂ.  
ᐱᒍᑦᔨᓯᐊᕐᓂᕕᓂᓯ ᑐᖕᖓᕕᖃᑦᓯᐊᒪᑦ ᐊᑑᑎᓛᓯᒻᒥᔪᓂ.

ᓯᕗᒧᑦ ᑕᑯᓐᓈᓱᒍ, ᓯᕿᓂᖅ ᓄᑕᐅᓯᓕᕐᓯᒪᓕᕐᑐᒥᒃ ᑕᑯᖕᖑᐊᑕᐅᓕᖅᑯ ᐱᓇᓱᖃᑎᖃᓛᕐᓂᐊᓂᑦᑎᓂᒃ 
ᓄᐃᑕᕇᕐᑐᓂᒃ ᐊᐅᓚᑕᐅᖃᑦᑕᕇᕐᑐᓂᒃ ᑕᑯᓐᓇᐅᔮᕋᑦᓴᓕᐊᖑᕇᕐᓯᒪᔪᓂᒃ ᐊᒻᒪᓗ ᐃᓕᖅᑯᓯᖅ 
ᐃᓚᖅᑯᐊᖑᕆᐊᑦᓯᐊᑎᒻᒥᓱᒍ ᑐᓂᑦᔪᑎᕆᒍᓐᓇᑕᑦᑎᓄᑦ, ᐊᒻᒪᓗ ᐱᕕᖃᕐᑎᓯᒋᐊᑦᓯᐊᒥᑦᓱᓂ ᓄᑖᓂᒃ 
ᑕᑯᓐᓈᕈᓯᓂᒃ.  ᓄᐃᑎᕋᑦᓴᓕᐅᕈᒥᓇᕐᑐᓂ ᐱᕈᐃᒍᒪᓂᕐᓴᐅᕗᒍᑦ ᖁᕝᕓᓕᐅᒍᑎᑦᓴᓂᒃ ᓄᓇᓕᓐᓂ ᐱᒍᑦᔨᔭᕗᓐᓂ.

ᐊᓯᑦᔨᑐᕐᓂᐅᓕᕐᑐ ᒪᓕᑦᓱᒍ, ᐸᕐᓀᓕᕆᕗᒍᑦ ᐃᓕᖅᑯᓯᕐᒧᐊᖓᔪᒥ ᓱᖃᑦᓯᓂᐅᓛᕐᑐᒥᒃ ᐊᕐᕌᒎᑉ ᓄᓐᖑᐊᓂ.  
ᑕᒪᓐᓇ ᑲᑎᓐᓂᐅᓛᕐᑐ ᐅᐱᒍᓱᓐᓂᑎᓐᓂᒃ ᓄᐃᑕᑎᑦᓯᓛᖁᔭᕗᑦ ᐃᓕᖅᑯᓯᑦᑎᓂᑦ, 
ᐃᓄᑐᖃᕐᓄᒪᓯᕗᓕᕐᑎᓗᒋᑦᑕᐅᖄᖃᑎᖃᓛᖁᔨᑦᓱᑕ, ᐱᐅᒃᑯᑏᑦ ᑕᑯᒍᒥᓇᕐᑐᑦ, ᒪᙯᓐᓂᒧᐊᖓᔪᑦ, 
ᓴᐸᓕᕆᓂᖅ, ᐃᓕᓐᓂᐊᕈᑎᓕᐊᖑᕈᓐᓇᑐᑦ, ᓱᓇᑐᐃᓐᓀᓗ ᐱᑐᖃᑎᒌᓐᓃᑦ ᓄᓇᓕᐅᑉ ᐃᓗᐊᓂ.  ᐃᓗᓕᑦᑕᖏᑦ 
ᓱᖅᑯᐃᑕᐅᒐᓱᐃᓐᓈᑑᒐᓗᐊᑦ, ᓄᓇᕕᓕᒫᕐᒥᒃ ᐊᑑᑎᖁᔨᒐᓗᐊᕐᑐᒍ ᐃᓄᓐᓂᒃ ᑲᑎᕉᑕᕆᖁᔨᒧᑦ.

ᑕᒪᓐᓇ ᐊᓯᑖᑐᐃᓐᓇᓂᐅᖕᖏᑐᖅ…ᐱᒋᐊᑦᓯᐊᓂᐅᕗᖅ.  ᐱᒍᓐᓇᓂᖃᑦᓯᐊᕈᒪᕗᒍᑦ ᐊᒻᒪᓗ ᕿᓚᓈᕐᓱᑕ 
ᓯᕗᓂᒃᓴᑎᓐᓂ.

ᐅᑭᐅᕐᑕᑐᒥ ᐱᖕᖑᐊᓂᕐᔪᐊᑦ

ᐅᑭᐅᕐᑕᑐᒥ ᐱᖕᖑᐊᓂᕐᔪᐊᑦ ᐊᑑᑎᓛᓕᑐᖅ ᒍᐊᐃᑦ ᖁᐊᔅ-ᒥ ᔫᑳᓐ-ᒥ (Whitehorse-ᒥ, Yukon-ᒥ) ᒫᑦᔨ 8-ᒥᑦ
15-ᒧᑦ, 2026.

ᐱᖕᖑᐊᑏᑦ ᓇᓗᓀᕐᑕᐅᒍᑎᖏᑦ ᐊᓪᓚᓯᒪᔪᑎᒍᑦ

ᓯᑉᑎᒻᐱᕆ 9ᒥ ᐆᑦᑑᐱᕆ 22ᒧ, ᐊᓪᓚᑖᕕᑎᒍᑦ ᐊᐅᓪᓚᑎᑕᐅᓚᐅᔪᑦ ᖃᐅᔨᑎᑦᓯᒍᑏᑦ ᐃᓚᐅᔪᑦᓴᐅᓂᕋᐃᒍᑏᑦ
ᐱᖕᖑᐊᑎᓄᑦ.   ᐃᓘᓐᓇᑲᓴᖏᑦ ᖃᐅᔨᑎᑕᐅᓯᒪᓕᕐᑐᑦ ᓇᓗᓀᕐᑕᐅᓱᑎᑦ 18-ᓂ ᐅᑭᐅᖃᕋᑕᖕᖏᑐᑦ ᐊᕐᓀᑦ
ᐊᒻᒪᓗ  ᐊᓪᓓᑦ  ᑎᐊᓀ  ᐱᖕᖑᒍᓯᖏᓐᓂᐱᖕᖑᐊᕋᔭᕐᑐᑦ  ᐊᖑᑏᑦ.   ᐱᖕᖑᐊᑏᑦ  ᓇᓗᓀᕐᑕᐅᓛᕐᑑᒐᓗᐊᑦ
ᐆᑦᑐᕋᓕᕐᐸᑕ,  ᐅᓪᓗᓴᖏᑦ,  ᓇᓂᐅᓛᒪᖓᑦ  ᓱᖅᑯᐃᓯᐊᕆᐊᓖᑦ  ᓱᓕ,  ᐃᓚᐅᕋᔭᕐᑐᑦ  ᓱᓇᒥᓕᕐᐸᑕ
ᓇᓗᓀᕐᑕᐅᓯᓗᑎᑦ.

ᐃᓕᖅᑯᓯᕐᒥ ᓄᐃᑕᑎᑦᓯᓂᖅ

ᑎᒃᑯᐊᓯᓯᒪᓕᕐᓱᑕ  ᐃᓕᖅᑯᓯᑦᑎᓂᒃ  ᑕᑯᓐᓇᐅᔮᑎᓯᕋᔭᕐᑐᓂ  ᙯᖁᑦᓱᒋᑦ  ᐱᒋᐅᕐᓴᖁᑦᓱᒋᑦ  ᑎᑭᓴᕐᑐᑐᒥ
ᐅᑭᐅᕐᑕᑐᒥ  ᐱᓕᐅᑎᓂᐅᓛᕐᑐᒧᑦ  ᐱᖕᖑᐊᓂᒃᑯ.   ᐱᖓᓱᕕᓛᖁᑦᓱᒋᑦ  ᐱᒋᐅᕐᓴᓂᖏ  ᑏᓯᒻᐱᕆ  2025-ᓗ
ᕕᕗᐊᕆ 2026 ᓗ ᐊᑯᓐᓂᖓᓂ ᐊᑐᐃᓐᓇᕈᕐᑎᖁᑦᓱᒋᑦ ᐁᓪᓇᕆᓛᕐᑐᓄᑦ.  ᓯᑕᒪᐅᔪᕐᑑᕆᐊᖕᖓᓛᕐᑑᒐᓗᐊᑦ,
ᐱᖓᓲᔪᕐᑐᑦ ᓂᕈᐊᕐᑕᐊᓛᕐᑎᓗᒋᑦ.

ᑕᓪᓗᓕᔭᕐᑏ ᐃᙯᓕᓴᕐᓂᖓ

ᓯᑕᒪᐅᔪᖏᒐᕐᑐᑦ  ᓄᓇᕕᐅᑉ  ᐃᙯᓕᓴᕐᑎᖏᑦ  ᐊᐅᓪᓚᒪᐅᔪᑦ  ᑭᖕᔅᑕᓐ-,  ᐊᓐᑎᐊᕆᔭᐅ-ᒧᑦ  ᐆᑦᑑᐱᕆᐅᑉ
ᓄᖕᖑᐊᓂ ᐃᓚᐅᔭᕐᑐᓱᑎᑦ ᓱᑲᓕᐅᑎᓂᕐᒧᑦ: ᐅᖓᓯᓐᓂᓕᕐᒥ 4km -ᒥ, ᐊᕐᐸᖏᕐᓱᑎᒃ ᐊᒻᒪᓗ ᐅᖓᓯᓐᓂᓕᕐᒥ
8km  ᐊᕐᖁᓯᐅᕐᓯᒪᔪᑎᒍᑦ  ᐊᕐᐸᖏᕐᓱᑎᒃ.   ᑲᑎᓯᒍᓐᓇᓯᓚᐅᔪᐃᑦ  ᐃᙯᓕᓴᕐᑎᓯᔨᒻᒪᕆᕐᒥ  ᑎᐊᔨᒃ  ᔅᐹᕗᑦ-ᒥ
ᐊᒻᒪᓗ  ᐱᑐᑦᓯᒪᑦᓯᐊᕈᓐᓇᓯᑦᓱᑎᒃ.   ᑕᑯᕈᒥᓇᓪᓚᕆᓚᐅᔪᖅ  ᓲᖑᓯᕆᐊᕐᓂᖓ  ᐃᑲᔪᖃᑎᒌᓐᓂᖏᑦ

ᐱᒍᕐᐸᓕᐊᕐᓂᖏᑦ  ᐱᓯᑎᖕᖑᐸᓕᐊᓂᖏᑦ.   ᐱᕕᑦᓴᖃᑦᓯᐊᓕᓚᐅᔪᑦ  ᑐᑭᓯᑦᓯᐊᓕᐅᒥᑦᓱᑎᓪᓗ  ᖃᓄᖅ
ᐃᖃᐃᓕᓴᕐᑕᐅᕆᐊᖃᕐᓂᒥᓂᒃ ᓯᕿᕐᖑᔭᑎᒍᑦ.   ᑖᒃᑯᐊ ᑐᓂᔨᕕᐅᓚᐅᔪᑦ ᐊᑮᑦᑐᓂᒃ ᐊᕐᐸᖏᕐᑎᑯᓂ, ᑯᐄᓐᔅ
ᐃᓕᓐᓂᐊᕕᕐᔪᐊᒥ,  ᑭᖕᔅᑕᓐ  ᐊᕐᐸᖏᕐᑏ  ᑲᑐᑦᔨᖃᑎᒌᑦ,  ᐊᒻᒪᓗ  ᐊᒥᓲᖕᖏᑐᓂ  ᐱᒫᕋᑦᓴᑖᕐᒥᓱᑎᑦ  ᔅᐹᕗᑦ
ᐃᓗᓯᓕᕆᓂ ᐊᒻᒪᓗ ᓱᖃᑦᓯᑎᑦᓯᓂᒃᑯᓂ.

ᐱᖕᖑᐊᑏᑦ ᑮᓇᐅᔭᖃᕐᑎᑕᐅᓂᖓ

ᑐᑭᓯᒪᐅᑎᑦᓴᓕᐊᕕᓃᑦ  ᖓᓚᐅᔪᑦ  ᐊᐅᒃᒍᓯ  12-ᖑᑎᓪᓗᒍ  ᐊᒥᓱᐄᓄᑦ  ᓄᓇᕕᒻᒥ.   ᖃᐅᔨᕆᐊᒍᒪᑦᓴᓂᕈᕕᑦ
ᐱᖕᖑᐊᑏᑦ ᓄᓇᕕᒃ-ᑯᐯᒃ ᒥᑦᓵᓄᑦ ᑐᓂᓯᓂᐅᕈᓐᓇᓂᐅᑉ ᐱᑐᖃᑎᕆᒍᓐᓇᑌᑦ ᐱᓕᐴᓯ ᑦᓯᐊᓴᐅᓐ ᖃᕆᑕᐅᔭᑎᒍᑦ
ᐅᕗᖓ:  pchiasson@krg.ca ᐅᕝᕙᓗᓘᓐᓃᑦ  ᐅᖄᓚᐅᑎᒃᑯᑦ:  (819)  469-9417.  ᖃᐅᔨᒪᒻᒥᕆᑦ,
ᑎᒥᐅᔫᖁᑎᓯ ᑐᓂᕐᕈᑎᖏᑦ ᐱᔭᐅᑦᓯᐊᐸᑕ,  ᑲᑎᕕᒃ  ᓄᓇᓕᓕᒫᑦ ᑲᕙᓚᖓᑦ ᑖᒃᓯᓕᕆᐅᑎᒥᒃ  ᑐᓂᓯᕈᑎᕕᓂᕐᒥ
ᙯᑦᓯᒍᓐᓇᓛᕐᒪᑦ.

ᓄᓇᕕᒻᒥ ᐱᒍᑦᔨᓛᕐᑐᑦ ᐃᙯᓕᓴᕐᓂᖏᑦ

ᐃᓚᐅᔪᑦᓴᐅᓗᑎ  ᑎᒃᒍᐊᑕᐅᒪᔪᓕᒫᑦ.  ᐅᕙᑦᑎᓂ  ᖃᐅᔨᑎᑦᓯᓴᐅᑎᕆᒋᑦᓯ  ᑭᓐᖒᒪᑦᓯᒍᑦᓯ  ᐅᕝᕙᓘᓐᓃᑦ
ᐃᙯᓕᓴᕐᓂᑯᑦ ᓲᖑᓯᕆᐊᕆᐊᖃᒍᑦᓯ.   ᐅᖄᕈᑎᖃᓛᕐᓂᐊᕆᕗᒍᑦ ᐃᓕᓐᓂᐊᕈᓯᐅᒍᓐᓇᑐᓂᒃ ᑕᖅᑭᓂ ᙯᔪᓂ
ᐱᖕᖑᐊᑏᑦ ᓯᕗᓕᕐᑎᖏᓐᓂᒃ.

ᑲᔪᓯᔪᑦ ᐊᒻᒪᓗ ᐊᑑᑎᓛᑐᑦ - ᐱᖕᖑᐊᑎᓂᒃ ᑲᒪᔩᑦ ᐃᓕᓐᓂᐊᑎᑕᐅᓂᖓ

ᐸᕐᓇᓕᕆᕗᒍᑦ ᐱᖕᖑᐊᑎᓂᒃ ᑲᒪᔩᑦ ᐃᓕᓐᓂᐊᑎᑕᐅᓂᖓᓂ ᑐᖓᓕᐊᓂᒃ, ᓄᓇᖃᖅᑳᓯᒪᔪ ᐱᖕᖑᐊᓂᓕᕆᔩᑦ
ᐃᓕᓐᓂᐊᑎᑦᓯᒍᓯᖏᑦ, ᑏᓯᒻᐱᕆᒥ.  ᑐᑭᓯᓇᕐᑎᓯᒍᑏᑦ ᓴᖅᑭᑎᑕᐅᓛᕐᒥᔪ ᓄᓇᕕᒻᒥ ᐱᒍᑦᔨᓛᕐᑐᑦ ᖃᕆᑕᐅᔭᑎᒍᑦ

ᐃᓚᐅᒍᒪᓐᓂᕈᕕᑦ, ᐊᓪᓚᒍᓐᓇᑐᑎᑦ ᐅᑭᐅᕐᑕᑐᒥ ᐱᖕᖑᐊᓂᕐᔪᐊᓄᑦ ᐊᑕᐅᑦᓯᑰᕐᑎᓯᔨᒧᑦ ᕕᓕᑉ ᓯᐊᓲᓐᒧᑦ 
ᐅᕗᖓ pchiasson@krg.ca ᐅᕗᖓᓗᓐᓃᑦ krgrecreation@krg.ca

ᐱᒍᑦᔨᕕᑦᑎᓂ ᐱᓇᓱᑦᑏᑦ

ᐱᓇᓱᑦᑎ ᐃᓂᖓ ᐅᖄᒍᑎᖓ ᖃᕆᑕᐅᔭᕈᑎᖓ ᓇᓃᓐᓂᖓ

ᐄᒪ ᑫᓐ ᑐᑭᒧᐊᑦᑎᓯᔨ 819-964-2961  ext
2318

ecain@krg.ca ᑰᒃᔪᐊᖅ

ᐄᓕᐊ ᓘᔫᓐ ᐊᑕᐅᑦᓯᑰᕐᑎᓯᔨ 819-964-2961  ext
2304

elauzon@krg.ca ᑰᒃᔪᐊᖅ

ᐃᒦᓪ ᒪᐅ RTADA 819-964-2961  ext
2492

emaheu@krg.ca ᑰᒃᔪᐊᖅ

ᐁᓴ ᐸᑮᕐ RTADA 819-964-2961  ext
2403

abakir@krg.ca ᑰᒃᔪᐊᖅ

ᐃᓄᖃᖕᖏᑐᖅ
ᐃᓄᖃᖕᖏᑐᖅ

RTADA
RTADA

ᕕᓕᑉ ᓯᐊᓲ ᐅᑭᐅᕐᑕᑐᒥ
ᐱᖕᖑᐊᓂᕐᔪᐊᓂᒃ
ᐊᑕᐅᑦᓯᑰᑎᓯᔨ

819-469-9417 pchiasson@krg.ca ᖃᓂᖕᖏᑐᒦᑦᓱ
ᓂ

ᐱᖕᖑᐊᑐᓕᕆᓂᕐᒥᒃ ᐱᒍᑦᔨᕕᐅᑉ ᐊᓪᓚᕕᖓ
ᑰᒃᔪᐊᖅ - ᐅᖄᓚᐅᑎᖓ: (819) 964-2961

RTADA: ᐱᖕᖑᐊᑐᓕᕆᓂᕐᒥᒃ ᐱᓪᓗᑯᒋᐊᓕᑦᑎᒍᑦ ᐃᑲᔪᕐᑎ ᐊᔪᖀᒋᐊᕐᑎᐅᓱᓂᓗ

